Mick Antoniw AS/MS A ( f
Y Cwnsler Cyffredinol a Gweinidog y Cyfansoddiad /

Counsel General and Minister for the Constitution "/J)

Llywodraeth Cymru
Welsh Government

David Rees AS
Cadeirydd y Pwyllgor Biliau Diwygio

6 Chwefror 2024
Annwyl David,
Ar 26 lonawr, ysgrifennais atoch yn nodi fy ymateb i adroddiad Cyfnod 1 y Pwyligor Biliau
Diwygio ar Fil Senedd Cymru (Aelodau ac Etholiadau). Wrth ymateb i argymhelliad 25,
cytunais i ysgrifennu atoch yn nodi barn ar bob un o'r argymhellion ynghylch newidiadau
technegol i Atodlenni 1 a 2 a wnaed gan Gomisiwn Ffiniau a Democratiaeth Leol Cymru yn
ei dystiolaeth ysgrifenedig i'r Pwyllgor.

Rwyf wedi cynnwys fy ymateb i'r newidiadau technegol arfaethedig yn yr atodiad i'r llythyr
hwn.

Yn gywir,

Mick Antoniw AS/MS
Y Cwnsler Cyffredinol a Gweinidog y Cyfansoddiad
Counsel General and Minister for the Constitution

Canolfan Cyswllt Cyntaf / First Point of Contact Centre:

0300 0604400
Bae Caerdydd « Cardiff Bay Gohebiaeth.Mick.Antoniw@llyw.cymru
Caerdydd « Cardiff Correspondence.Mick.Antoniw@gov. Wales

CF99 1SN

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

Atodiad: Ymateb i'r newidiadau technegol a gynigiwyd gan Gomisiwn Ffiniau a

Democratiaeth Leol Cymru yn vy dystiolaeth ysqgrifenedig a gyflwynwyd i'r Pwyllgor

Biliau Diwygio

Arsylwadau Comisiwn Ffiniau a
Democratiaeth Leol Cymru ar y
Bil

Ymateb Llywodraeth Cymru

1. Atodlen 1 - cyhoeddi
cynrychiolaethau yn dilyn yr
ail gyfnod ar gyfer
cynrychiolaethau

(Ceisir gwelliannau i baragraff
7(5)(a) o Atodlen 1 er mwyn ei
gwneud yn glir bod cyhoeddi
cynrychiolaethau yn ymwneud a'r
ail gyfnod o gynrychiolaethau)

Derbyn - Rwy'n bwriadu cyflwyno'r gwelliant
arfaethedig.

2. Atodlen 1 — cysylltu &r cam
adroddiad terfynol

(Ceisir gwelliannau i baragraffau
7(5) ac 8 o Atodlen 1 er mwyn creu
cysyllitiad mwy amiwg rhwng
diwedd yr ail gyfnod ar gyfer
cynrychiolaethau a pharatoi a
chyhoeddi'r adroddiad terfynol)

Gwrthod - Wedi ystyriaeth fanwl, nid wyf yn bwriadu
cyflwyno'r gwelliannau arfaethedig. Mae trefn y
prosesau amrywiol y mae angen eu cynnal cyn
cyhoeddi'r adroddiad terfynol yn glir. Mae'r Bil yn nodi
bod yn rhaid i'r adroddiad terfynol amlinellu manylion
unrhyw newidiadau i'r cynigion a nodir yn yr ail
adroddiad a'r rhesymau drostynt. Yn ogystal, bydd y
Comisiwn, fel corff cyhoeddus, yn cael ei rwymo gan
egwyddorion cyfraith gyhoeddus. | gydymffurfio ag
egwyddorion Gunning o ran ymgynghori, bydd angen
I'r Comisiwn gynnal yr ail gyfnod o gynrychiolaethau ac
ystyried y cynrychiolaethau hynny wrth wneud ei
benderfyniadau sy'n cael eu cynnwys yn yr adroddiad
terfynol.

3. Atodlen 2 — egwyddor
newid lleiafsymiol i
etholaethau’r Senedd

(Ceisir gwelliannau fel bod y
rhwymedigaeth i geisio gwneud cyn
lleied o newidiadau & phosibl i
etholaethau'r Senedd yn cael ei
dileu o'r Bil, neu fod adran
49C(2)(b) yn cael ei diwygio fel bod
y dymunoldeb lleihau newid yn
ffactor perthnasol i'r Comisiwn)

Nodwyd — Rwy'n parhau i ystyried barn a sylwadau'r
Comisiwn ar y darpariaethau hyn, yn ogystal a'r
gwelliannau drafftio penodol arfaethedig.

4. Atodlen 2 —rheoli amser
mewn gwrandawiadau
cyhoeddus

(Ceisir gwelliannau i adran 49G er
mwyn ei gwneud yn glir wrth
ddarllen is-adran (8) fod gan
Gadeirydd y gwrandawiadau y pwer
(yn is-adran (9)) i gyfyngu ar y
cynrychiolaethau sydd i'w gwneud

Derbyn (mewn egwyddor) - Rwy'n bwriadu cyflwyno
gwelliannau a fydd yn ceisio mynd i'r afael &'r mater a
nodwyd gan y Comisiwn, a byddaf yn ystyried y ffordd
fwyaf priodol o ddiwygio'r ddeddfwriaeth.




yn ystod y trafodion pe bai amser
yn brin)

5. Atodlen 2 — cynnwys yr ail
adroddiad

(Ceisir gwelliannau i adran 49H fel
bod cofnodion gwrandawiadau
cyhoeddus a'r cynrychiolaethau a
geir yn ystod yr ail gyfnod ar gyfer
cynrychiolaethau yn cael eu
cyhoeddi ar wahan i'r ail adroddiad.
Ceisir gwelliant hefyd er mwyn ei
gwneud yn gliriach bod cyhoeddi
cynrychiolaethau yn ymwneud a'r
ail gyfnod o gynrychiolaethau)

Derbyn (mewn egwyddor) - Rwy'n nodi pryder y
Comisiwn ynghylch maint posibl yr ail adroddiad, felly
rwy'n bwriadu cyflwyno gwelliannau a fydd yn ceisio
mynd i'r afael &'r materion a nodwyd, a byddaf yn
ystyried y ffordd fwyaf priodol o ddiwygio'r
ddeddfwriaeth. Byddaf hefyd yn ystyried sut y gall
unrhyw welliannau egluro bod y gofyniad i gyhoeddi ar
y cam hwn o'r broses yn ymwneud a'r ail gyfnod o
gynrychiolaethau.

6. Atodlen 2 — cyhoeddi
cynrychiolaethau ar 6l y
cyfnod olaf ar gyfer
cynrychiolaethau

(Ceisir gwelliannau i adran 49H er
mwyn ei gwneud yn glir bod
cyhoeddi cynrychiolaethau yn
ymwneud &'r cyfnod olaf o
gynrychiolaethau)

Derbyn - Rwy'n bwriadu cyflwyno'r gwelliant
arfaethedig hwn.

7. Atodlen 2 — cysylltu &r cam
adroddiad terfynol

(Ceisir gwelliannau i adrannau 49H
a 491 er mwyn creu cysylltiad mwy
amlwg rhwng diwedd y cyfnod
terfynol ar gyfer cynrychiolaethau a
pharatoi a chyhoeddi'r adroddiad
terfynol)

Gwrthod — yn unol &'m hymateb i'r gwelliant
arfaethedig rhif 2 ar gyfer darpariaethau yn Atodlen 1,
nid wyf ychwaith yn bwriadu cyflwyno'r gwelliannau
arfaethedig cyfatebol i Atodlen 2, am yr un rhesymau a
nodir uchod.

8. Atodlen 2 — cynnwys yr
adroddiad terfynol

(Ceisir gwelliannau i adran 491 (gan
ystyried sut y mae'n rhyngweithio
ag adran 49J) fel bod yn rhaid i'r
adroddiad terfynol nodi pob un o'r
16 etholaeth y dylid rhannu Cymru
iddynt yn hytrach na dim ond nodi'r
newidiadau arfaethedig yn unig).

Derbyn (mewn egwyddor) - Rwy'n bwriadu cyflwyno
gwelliannau a fydd yn ceisio mynd i'r afael &'r mater a
nodwyd gan y Comisiwn, a byddaf yn ystyried y ffordd
fwyaf priodol o ddiwygio'r ddeddfwriaeth.




